
Minisr-dãmbã maana b wakat fãa tigsgã Waogdg yʋʋmd 2026,  

Sẽoog kiuug rasem 30 lamus daare,  

yibeoog wakat a 9 n tall n tãag wakat 12 sẽn loog mn 40, 

Sõnegselãns Kapitɛnd Ibrahim TARWOORE sẽn ya  

Tẽngã taoor soab n le ya Minisr-dãmbã tigsg  

taoor soab n lʋɩ tʋʋmdã taoore. 

 

 

 

B zĩndame n bal n wegs daarã koe-zutu,  

n kelg koees b sẽn wa n taas-ba,  

n lʋɩɩs neb tʋʋm taoore,  

la b kõ sor tɩ b sigl tʋʋm tẽn-taase. 

I.1. MINISTƐƐR NING SẼN GET-A KADEMSÃ, LA SOAYÃ ZUT KẼN 

YELL ZĨIGẼ  

Tigsgã rãmb sẽn zĩndã b saka noy piig la a yiibu (12).  

Pipi noorã yaa tʋʋmd siuglgu, sẽn na n zĩnd n tags n bao n wilg kʋdem la rog-n-

mik nanambs sebrã pʋgẽ biis vẽenega.  

Raab sẽn be no-kãngã pʋgẽ, yaa b tõog n pids laloa limor 002-2026/ALT sẽn yi 

yʋʋmd 2026, yʋʋm-vẽkr kiuug rasem 14 daare, tɩ kẽed ne kʋdemdã la rog-n-mikã 

naam noy sebre.  

Kʋdemdã la rog-n-mikã naam sebr viglg tʋʋm-pakr yaa nems a yiibu : yaa sẽn na 

paam seb-tikdg sẽn sõgd rog-n-mik nanambsã fãa b sẽn mi b rãmb tiirã tɩ zems ne 

noy nins b sẽn yals tɩ be rũnda-rũndã wã, la b tõog n sõng ne koees sẽn yit kademsã 

pʋsẽ koglgo, la b tõog n pids tʋʋm sẽn be, tɩ yaa no-rɩkds sẽn kẽed ne nanambs 

sẽn zĩnigi, b sẽn pʋgl taab to-to, naam sẽn kiisi, nanambs pugli b sẽn fõgse, bɩ 

naam goeels sẽn ya vɩʋʋgo. Woto sõngda ne b sõorã toay-toay bãngr vẽenega, sẽn 

tõe n wa ne sɩd-kɩseg a pʋgẽ.  

A sakr na kɩtame, tɩ b paam n tilg kʋdem la rog-n-mik nanambs seb-paalg tẽn-tõrã 

pʋgẽ. 

No-rɩkdg a yiib soabã, yaa leta wã tõod la a ligd-dãmb sẽn na n yiis n kẽes men-

zãar weensã pʋsẽ, a tʋʋm nins sẽn kẽed ne weens wala rog-n-miki, tẽn-kaagre, 

nus tʋʋma, yĩn-wɩsgre, la yõ-noogre. 

No-kãngã ratem pʋga, yaa sẽn na paam n pids laloa limor 024-2025/ALT sẽn yi 

yʋʋm, yʋʋm-sar kiuug rasem 30 daare, n vigl men-zãar weensã noy seb-kãsenga.  

Leta wã ne men-zãar weensã tʋʋm-tõodã welgr maandame, n bak sẽn ya-b 

komind-dãmbã rẽnda, la reezẽo wã me rẽnda. 

No-kãngã sakr na n sõngame tɩ b raoolem men-zãar weensã n paase, tɩ b tõog n 

tʋm wa sẽn segd b tʋʋm-tõod la b ligd-dãmb zãab pʋgẽ, n tõog n yidg rog-n-miki, 

tẽn-kaagre, nus tʋʋma, yĩn-wɩsgr la yõ-noogre. 

No-rɩkdg a tãab soabã kẽeda ne nao-kẽn nins Leta wã sẽn na tũ n tõog n tall 

tʋʋm-tõod la lig-dãmb sẽn yals ninsaal yel-segdɩ baoobo, tẽn-n-biilim piuugri, 

yõor buud fãa koglgo, la teel-taab tʋʋm yĩng n taas men-zãar weensã.  

No-kãngã yaa sẽn na tõog n pids laloa limor 024-2025/ALT sẽn yi yʋʋm 2025, 

yʋʋm-sar kiuug rasem 30 daare, n vigl men-zãar weensã noy seb-kãsenga.  Leta 

wã ne men-zãar weensã tʋʋm-tõodã welgr maandame, n bak sẽn ya-b komind-

dãmbã rẽnda, la reezẽo wã me rẽnda. 

No-kãngã sakr sõngdame tɩ b paas men-zãar weensã pãnga, tɩ b tõog n tʋm wa sẽn 

segd b tʋʋm-tõod la b ligd-dãmb zãab pʋgẽ, n tõog n n wa ne manegr ninsaal yel-

segdɩ baoobo, tẽn-n-biilim piuugri, yõor buud fãa koglgo, la teel-taab tʋʋm pʋgẽ. 

No-rɩkdg a naas soabã yaa nao-kẽn Leta wã sẽn na tũ n tõog n tall tʋʋm-tõod la 

ligd-dãmb n taas men-zãar weensã, laafɩ la yolgemd baoob tʋʋm pʋgẽ. 

No-kãngã ratem, yaa sẽn na paam n pids laloa limor 024-2025/ALT sẽn yi 

yʋʋm2025, yʋʋm-sar kiuug rasem 30 daare, n vigl men-zãar weensã noy seb-

kãsenga.  Leta wã ne men-zãar weensã tʋʋm-tõodã welgr maandame, n bak sẽn 

ya-b komind-dãmbã rẽnda, la reezẽo wã me rẽnda. 

No-kãngã sakr na n kɩtame tɩ men-zãar weensã paam pãng nn paase, n tõog n tʋm 

wa sẽn segd b tʋʋm-tõod la b ligd-dãmb zãab pʋgẽ, n tõog n n wa yidgr laafɩ la 

yolgemd baoobã tʋʋm pʋgẽ. 

No-rɩkdg a nu soabã yaa nao-kẽn nins leta wã sẽn na tũ, n paam tɩ tʋʋm-tõod la 

ligd-dãmb tõog n ta men-zãar weensã pʋsẽ, koom, tẽmsã sẽn be pʋsẽ yɩlgr la 

bugum paoong tʋʋm pʋgẽ.  

No-kãngã ratem, yaa sẽn na pids laloa limor 024-2025/ALT sẽn yi yʋʋm 2025, 

yʋʋm-sar kiuug rasem 30 daare, n vigl men-zãar weensã noy seb-kãsenga.  Leta 

wã ne men-zãar weensã tʋʋm-tõodã welgr maandame, n bak sẽn ya-b komind-

dãmbã rẽnda, la reezẽo wã me rẽnda. 

No-kãngã sakr sõngdame tɩ men-zãar weensã paam pãnga, n tõog n tʋm wa sẽn 

segd b tʋʋm-tõod la b ligd-dãmb zãab pʋgẽ, sẽn kẽed ne koom baoobo, tẽmsã 

yɩlgre, la bugum paoong tʋʋm pʋgẽ. 

No-rɩkdg a yoob soabã kẽeda ne nao-kẽn nins leta wã sẽn na tũ, n paam n dɩk 

tʋʋm-tõod la ligd-dãmb n taas men-zãar weensã, tɩ b tõog n tʋm b tʋʋmã sẽn kẽed 

ne koambã kaorengo, tʋʋmã luglgu, kom-bɩɩsã koglgo, nus tʋʋm la buud goam 

zãmsgo.  

No-kãngã ratem, yaa sẽn na pids laloa limor 024-2025/ALT sẽn yi yʋʋmd 2025, 

yʋʋm-sar kiuug rasem 30 daare, n vigl men-zãar weensã noy seb-kãsenga.  Leta 

wã ne men-zãar weensã tʋʋm-tõodã welgr maandame, n bak sẽn ya-b komind-

dãmbã rẽnda, la reezẽo wã me rẽnda. 

No-kãngã sakr kɩtdame tɩ men-zãar weensã pãng paase, tɩ b tõog n tʋm wa sẽn 

segd b tʋʋm-tõod la b ligd-dãmb zãab pʋgẽ, sẽn kẽed ne kaorengo, tʋʋm luglgu, 

kom-bɩɩs koglgo, nu tʋʋm la buud goam zãmsg tʋʋm pʋgẽ. 

No-rɩkdg a yopoe soabã yaa nao-kẽn leta wã sẽn na tũ, n paam n dɩk tʋʋm-tõod 

la ligd-dãmb n taas men-zãar weensã, tɩ b bãng n tʋm b tʋʋmã sẽn kẽed ween-

vɩʋʋgã koglgo, la tẽn-gãongã laog-rãmb zãabo.  

No-kãngã ratem, yaa sẽn na paam n pids laloa limor 024-2025/ALT sẽn yi yʋʋm 

2025, yʋʋm-sar kiuug rasem 30 daare, n vigl men-zãar weensã noy seb-kãsenga.  

Leta wã ne men-zãar weensã tʋʋm-tõodã welgr maandame, n bak sẽn ya-b 

komind-dãmbã rẽnda, la reezẽo wã me rẽnda. 

No-kãngã sakr sõngdame tɩ b paas men-zãar weensã pãnga, tɩ b tõog n tʋm wa sẽn 

segd b tʋʋm-tõod la b ligd-dãmb zãab pʋgẽ, n tõog n n wa ne yidgr sẽn kẽed ne 

ween-vɩʋʋg koglgo, la tẽn-gãongã laog-rãmb zãab tʋʋm pʋgẽ.  

No-rɩkdg a nii soabã kẽeda ne nao-kẽn nins leta wã sẽn na tũ, n paam n dɩk tʋʋm-

tõod la ligd-dãmb n taas men-zãar weensã, tɩ b tõog n tʋm b tʋʋmã wa sẽn segde, 

sẽn kẽed ne raasã moonego, laog-rãmb koosg tig siuglgu, la rũmsã kʋʋb zĩis 

manegre. 

No-kãngã ratem, yaa sẽn na pids laloa limor 024-2025/ALT sẽn yi yʋʋm, yʋʋm-

sar kiuug rasem 30 daare, n vigl men-zãar weensã noy seb-kãsenga.  Leta wã ne 

men-zãar weensã tʋʋm-tõodã welgr maandame, n bak sẽn ya-b komind-dãmbã 

rẽnda, la reezẽo wã me rẽnda. 

No-kãngã wata ne men-zãar weensã pãng paasgo, b tʋʋm-tõod la b ligd-dãmb 

zãab pʋgẽ, sẽn kẽed ne raasã moonego, laog-rãmb koosg tig siuglgu, rũms kʋʋb 

zĩis manegr tʋʋm pʋgẽ. 

No-rɩkdg a wae soabã yaa leta wã sẽn tũ nao-kẽn ninsi, n paam n dɩk tʋʋm-tõod 

la ligd-dãmb n taas men-zãar weensã, b kũumã mobils paoongo, la b yaadã zĩis 

manegr tʋʋm pʋgẽ.  

No-kãngã ratem, yaa sẽn na pids laloa limor 024-2025/ALT sẽn yi yʋʋm, yʋʋm-

sar kiuug rasem 30 daare, n vigl men-zãar weensã noy seb-kãsenga.  Leta wã ne 

men-zãar weensã tʋʋm-tõodã welgr maandame, n bak sẽn ya-b komind-dãmbã 

rẽnda, la reezẽo wã me rẽnda. 

No-kãngã sakr sõngdame tɩ b paas men-zãar weensã pãnga, tɩ b tõog n tʋm wa sẽn 

segd b tʋʋm-tõod la b ligd-dãmb zãab pʋgẽ, sẽn kẽed kũumã mobils paoongo, la 

yaad zĩis manegre.  

No-rɩkdg piig soabã kẽeda ne nao-kẽn nins leta wã sẽn na tũ, n paam n dɩk tʋʋm-

tõod la ligd-dãmb n taas men-zãar weensã, tɩ b tõog n tʋm b tʋʋmã sẽn kẽed ne 

tẽngã manegr la a zã-n-kaoosga, zĩisã zãabo, la galen-tẽns tilgri.  

No-kãngã ratem, yaa sẽn na pids laloa limor 024-2025/ALT sẽn yi yʋʋm, yʋʋm-

sar kiuug rasem 30 daare, n vigl men-zãar weensã noy seb-kãsenga.  Leta wã ne 

men-zãar weensã tʋʋm-tõodã welgr maandame, n bak sẽn ya-b komind-dãmbã 

rẽnda, la reezẽo wã me rẽnda. 

No-kãngã sakr sõngdame tɩ b paas men-zãar weensã pãnga, tɩ b tõog n tʋm wa sẽn 

segd b tʋʋm-tõod la b ligd-dãmb zãab pʋgẽ, sẽn kẽed ne tẽngã manegr la a zã-n-

kaoosga, zĩisã zãabo, la galen-tẽns tilgr tʋʋm pʋgẽ. 

No-rɩkdg piig la ye soabã yaa leta wã sẽn na n dɩk tʋʋm-tõodã n taas men-zãar 

weensã nao-kẽndr sebr makr sakre.   

No-kãngã tʋlsem yaa tõoog n pids laloa limor 024-2025/ALT b sẽn yiis yʋʋmd 

2025, yʋʋm-saar kiuug rasem 30 daar n vigl men-zãar weensã noy seb-kãsenga.  

Men-zãar weensã seb-kãnga ratame tɩ b vẽneg n wilg tʋntʋmdbã sẽn segd n yɩ neb 

nins la b segd n maan a soaba, sẽn na yɩl tɩ tʋʋm-tõod pʋɩɩbã yalg n yɩɩg sẽn da be, 

tɩ nin-buiidã yɛl no-tũuds la b nao-kẽn sẽn be tẽmsã pʋsẽ maneg n paas sõmblem.  

No-kãngã wilgda vẽeneg tʋʋmã no-tũuds goofneer la men-zãar rãmbã kẽem-m-

meng  sẽn tog n yɩ to-to tõodã pʋɩɩb wɛɛngẽ. 

No-kãngã gãnegr  sõngame tɩ b paam tõodã Leta sẽn pʋɩ ne men-zãar-rãmb tʋʋm 

maaneg so-tũud-vẽenese. 

Dekre piig a yiib soabã gomda trãnspoorã tʋʋm-noor sẽn boond tɩ Sotaarko 

(SOTRACO) wã  sullã vɩɩm no-tũuds yelle.  

Dekre-kãngã kɩtame tɩ Sotaarko  paam noay sẽn ya paal n na n pids a tʋntʋmdɩ 

sõama sẽn segde. 

I.2. LAOG KẼGSG LA A TALL-N-TƲM-NE MINISTƐƐR ZĨIGẼ 

Minsr-rãmbã tigsg rɩka dekre sẽn gomd dekre limor 2025-

0589/PRES/PM/MEF/MICA sẽn yiis yʋʋmd 2025 tʋʋl-nif kiuug rasem 20 daar 

tekre, sẽn kẽed Ɛfteyɛl (FTL) sẽn ya tʋʋm-noor sẽn get tẽng soog-m-meng laog 

kẽesg doandem wɛɛngẽ yell vɩɩm noay sakre. 

Tekrã woto wã tũud ne Soseyete deta wã tigs-kãseng 34  soabã sẽn sagl tɩ b maana.  

Yaa  sẽn na n kɩt tɩ Ɛfteyɛl kõnsey dadminstrasẽo wã daar-n-kam segsã tũ wa 

Soseyete deta wã tigs-kãseng sadr limor a 7 soabã b sẽn dɩk yʋʋmd 2023 sigr 

kiuug rasem 23 daar sẽn wilgd tɩ seg-zaal masã zĩndgr tog n yɩɩ noor a tã la na b 

naag ministɛɛr ning sẽn get-a  kadens la kẽnã yell sigl-kãngã pʋg masã. 

No-kãngã gãnegr sõnga Ɛfteyɛl t’a paam no-tũuds  sẽn ya paal n tõog n pids a 

tʋʋmã sõama wa sẽn segde.  

I.3. MINISTƐƐR NING SẼN GE-TA TẼN-TAAS ZOOD NE BURKĨNA 

FASO 

Minisr-rãmbã tigsg saka tʋʋm sẽn yɩl wilgr sɛb a naase. 

Pipi tʋʋm sẽn yɩl wilgr sebrã gomda Libã tẽng ãmbasadɛɛr yãkr tõog kũun yelle 

Tigsgã sakame tɩ b yãk a Madaam Mazida KARAKI t’a na  n yɩ Libã Ãmbasadɛɛr 

n tʋm ne Burkina la Kodẽnvaar, yaa Abigɛ la m mengã na n zĩnd tʋme 

Tʋʋm sẽn yɩl wilgr sebrã a yiib gomda Zapõ tẽng ãmbasadɛɛr yãkr tõog kũun  

Tigsgã sakame tɩ b yãk a Mise Takanari KAKUDA t’a na  n yɩ Zapõ Ãmbasadɛɛr 

n tʋme, yaa Waogdg la b na n sik b dukã zĩnd n tʋme. 

Tʋʋm sẽn yɩl wilgr sebr a tãab soabã  dekre sẽn dɩk n na n pak kĩndsasa sẽn ya 

Kongo na-tẽngã Burkĩna Faso kõnsila. 

Kõnsila-kãngã pakrã yaa sẽn na n yɩl n ges burkĩnabɛ-rãmbã sẽn vɩ be wã yellã 

sõmbo.  

Sɩd-sɩda , tõnd tẽngã neb sẽn vɩ Kongo Ɛrdese (RDC) sõor yaa wʋsgo. Kẽer mi n 

tara kadengã zu-loeese. Yaa sẽn na yɩl n gĩid zu-leo-kãens n wa ne Kindsasa tɩ 

bala Burkĩna ãmbasaadã sẽn be  Librvill Gãbõ soogã zãra ne-ba. Sẽn paasde, 

Ɛrdese tara raag sẽn ya sõama ne Burkĩna-bɛɛmba. 

A pakrã na n paas tõnd tẽngã ne Ɛrdese zood pãnga, n le paas tõnd nebã b gãag-

soben-dãmba tõkr pãnga.  

Dekre-kãngã gãnegr na n yɩɩ sabaab tɩ kõnsila burkinabɛ-rãmb sẽn vɩ kĩndsasa 

yĩng tɩ tũ wa dekre limor 2024-0453/PRES-TRANS/PM/MAECRBE/MEFP sẽn 

yiis yʋʋmd 2024  tʋʋl-nif kiuug rasem 17 daar sẽn kẽed ne konsila pakr tẽn-taas 

noy wɛɛngẽ. 

Tʋʋm sẽn yɩl wilgr sebr a naas soabã  dekre sẽn dɩk n na n yãk Burkĩna Kõnsil 

wonoraire sẽn ya Kongo na-tẽngã Burkĩna Faso sẽn na n zĩnd kindsasa sẽn ya 

Ɛrdese galen-tẽnga. 

Dekre kãngã rɩkr kɩtame tɩ b kõ a Kamaraad Abɛll AZUPIYU SURU, tõog t’a 

lebg kõnsil Burkĩna yʋʋr yĩng Ɛrdese. 

I.4. NIN-BUIIDÃ YAM-MAANEG MINISTƐƐR ZĨIGẼ 

Tigsgã rɩka dekre sẽn kẽed nug tʋʋmã sõdgr wɛɛngẽ Burkina Faso. 

Sags wʋsg sõdgr vaeesg pʋgẽ wilga kongr wʋsgo : nug tʋʋm n bãg taaba weens 

wʋsgo. Tɩ kẽer tar yʋ-yɛng ministɛɛr nug tʋʋm sõdgr pʋgẽ, n yaool n ka bũmb a 

yembr tʋmd-m-meng wɛɛng pʋgẽ. Nug tʋʋmã noy sebrã pʋgẽ bãn n be be.  

Dekre wã pʋg toeoong sẽn ya paalle yaa : 

- tʋʋmã weens piig la a nu (15) sẽn ya nug tʋʋm fãa tigsg seb-yɛng pʋga ;  

- nug tʋʋmã yʋʋr boolg tẽn-tõrã pʋgẽ tedgre; 

- nug tʋʋmd fãa bãng-n-welgr ne bãnd zalle.   

No-kãngã gãnegr kɩtame tɩ b paam tẽn-tõrã nug tʋʋm sõdgr Burkĩna Faso, sẽn na 

yɩl n  siglg zãmsg nug tʋʋmã wɛɛngẽ sẽn zemsd ne tẽngã ratem. 

I.5. ZAK PƲG VƖƖM LA TEEL TAAB YELL MINISTƐƐR ZĨIGẼ 

Minisr-rãmbã tigsg saka tʋʋm sẽn yɩl toagsg sẽn gomd zak pʋg vɩɩm la teel taab 

ministɛɛrã tʋʋm-gãnegdɩ sẽn ya toor zall yelle.  

Tʋʋm-gãnegdɩ sẽn ya toor zallã yaa sẽn kẽed watbã la b reegdbã yell gesg tʋʋm-

gãnegdɩ. 

Tʋʋm-gãnegdɩ nins sẽn ya toor zallã me kẽeda zoɛtbã sõngr rɩɩb la yɛl a taab zãab 

kẽesg zamaan-yaoogã tʋʋm-te-paalẽ.  

Tʋʋm-gãnegdɩ nins sẽn ya zallã sõor taa piiga (10). Yaa :   

- koom zoɛtbã la b gãag-sobend-dãmbã la nin-buiidã nins sẽn lebg-b le b 

tẽmsẽ;  

- koomã sẽn na tak n kõ nebã sags a nu (5) n naag ne koob zĩis manegr la 

koom tagsg zĩis a nu (5) sẽn ka lagem ne koob zĩis manegr watbã, nug-ka-

tat-m-poor rãmbã sẽn da zoe-b n lebg n leb b tẽmsẽ yĩng pʋg-n-gɛsga ;  

- te-lugdi wã zãab la b manegr watbã yĩnga;  

- meeb teed baoob zoɛtbã yĩnga; 

- rɩɩb la sẽn ka rɩɩb bĩngr zĩis luwaas zak pʋg vɩɩm la teel taab ministɛɛr yĩnga; 

- bĩngr zĩis manegr ne tɩt zak pʋg vɩɩm la teel taab ministɛɛr yĩnga; 

- ẽnformatik teed baoobo ; 

- zãmsg zĩis rot manegr Kalgondẽ sẽn ya Kadɩyoog soolmẽ la Gẽorõ; 

- tʋʋmã pʋg-n-gɛsg Kadɩyoog soolmẽ la Gẽorõ;  

- te-zomds kẽn yĩnga.  

Tʋʋmã ligd fãa yikda milyaar a yiib la milyõ kobs-yopoe la pis-yoob tus-koabg 

la pis-tã la wɛ la kobs-tã la pis-tã la a yoob la pedgo (2 760 139 336, 1). 

Ligdã woto wã yaa Leta yʋʋmd 2026 moendẽ la na n yi n tʋm tʋʋmã. 

I.6. SẼN KẼED NE MINISTƐƐR NING SẼN GET-A BƲ-KAOORÃ YELLE   

Minisr rãmbã tigsg sak sẽn yɩl togsg sẽn kẽed ne ministɛɛr ning sẽn get-a bʋ-

kaoorã yell sɛb sardɩ yelle.   

Sɛb sardɩ kãensã yaa sẽn na n sõng tɩ kom-bees rot ne bʋ-kaoor rot paam me-sõng 

n paam pãng n paase, tõog n paam a soog-m-meng rɩɩb wɛɛngẽ, la b get rot ligd 

yaoob yell neere.   

Sar-kãensã yaa sẽn kẽed ne : 

- Manga, sẽn yaa Nazɩno rezõ n so, bʋ-kaoor roog meebo;   

- Surgbila, sẽn yaa Wubr rezõ n so, bʋ-kaoor roog meebo;   

- Waogdg bʋ-kaoor do-kaseng sẽn geta maaneg n bʋ yell meeb a yiibẽ soaba;   

- Waogdg bʋ-kaoor do-kaseng sẽn geta maaneg n bʋ yell kʋʋrã ningr a yiibẽ 

soaba (kʋʋrã sẽn tar pãnga, kilmatizɛɛre, vãntlatɛɛrse, la etaas rʋʋb teedo);  

- Waogdg bʋ-kaoor do-kaseng sẽn geta maaneg n bʋ yell  pʋg n mag-n-gɛsg 

a yiibẽ soaba.  

Tʋʋm-sardɩ kãensã ligd yika sẽn yɩɩd milyõ piig la a yembr seefa wã ligdi 

(w2 237 382 295), tags-rãmbã fãa sẽn yao.   

Ligd-kãngã yita gofneem koglgẽ, sẽn yaa yʋʋm 2026 ne 2027 moeena.  

  I.7. SẼN KẼED NE MINISTƐƐR NING SẼN GET-A LAAFƖ YELLE   

Minisr rãmbã tigsg saka sẽn yɩl toagsg a yiibu (02).   

Pipi sẽn yɩl toagsgã yaa sẽn kẽed ne no-rɩk-kaseng rɩkr sardo, sẽn kẽed ne Faso 

FDA sẽn boond tɩ Faso Food ẽnd Drug kadengã rog-m-sɛb sake.   

No-rɩk-kaseng kãngã sakrã na n kɩtame tɩ Faso FDA sẽn boond tɩ Faso Food ẽnd 

Drug kadengã paam a zãab sɛb n tõog n tʋm a tʋʋm sõmbo.    

Sẽn yɩl toagsgã a yiibẽ soabã yaa  sẽn kẽed ne tʋʋm sardɩ sẽn welg zall n kõ laafɩ 

wã wɛɛngẽ.  

Tʋʋm sardɩ kãensã sẽn welg zall yaa sẽn na n tõog n soglg n me logto-yi-bɛd 

kẽems rezõ rãmb a wae pʋgẽ tɩ logto-bɛd tõe n paam zãmsg b pʋsẽ.   

Tʋʋm-kãng soglgã ligd yika milyaar seefa wã ligdi  (w200 000 000). 

Yaa gofneem yʋʋmd 2026 moeendã n ges tʋʋm-kãngã tʋmbo.   

I.8. SẼN KẼED NE MINISTƐƐR NING SẼN GET-A TƲƲM-NOYÃ PƲSẼ 

KIBAY KŨUN TƲƲM-TE-PAAL LUGLG YELLE 

Minisr rãmbã tigsg sak no-rɩk-kasems a tãabo (03).  

Pipi no-rɩk-kasengã yaa sẽn kẽed ne neng sebr sẽn tũud ne kibay kũun tʋʋm te-

paalã sẽn na n dɩk n kõ ned fãa b na bãng bãnd ne elɛktronikã Burkĩna Faso.  

Tʋʋm-kãng maanegã sẽn yaa laloa l°027-2024/ALT sẽn dɩk yʋʋmd 2024 zĩ-likr 

kiuug rasem 11 n luglg  neng sebr sẽn tũud ne kibay kũun tʋʋm te-paalã sẽn na n 

dɩk n kõ ned fãa b na bãng bãnd ne elɛktronikã,  tũuda ne rɩk nin-buiidã sẽn yaa 

kʋʋngã ning elɛktronikẽ wã.   

No-rɩk-kasen-kãngã yaa sẽn na paam bãng sull nins sẽn na n tõog viglg na-tengẽ 

wã, rezõ la provẽns rãmbã kademsẽ n tõog n dɩk kʋʋngã yʋy n ning elɛtronikẽ wã 

n paam bãng ned fãa bãnd Burkina Faso.   

No-rɩk-kasen-kãngã rɩkr na n sõngame tɩ b tõog n zĩnig tʋʋmdã tɩ yɩ sõma tɩ tõog 

n dik kʋʋngã yʋy n ning elɛtronikẽ wã n paam bãng ned fãa bãnde.   

No-rɩk-kaseng a yiib bao bãnge, mag n welg ne taaba, la organism a ẽfrastriktiir 

tɩlaense.   

No-rɩk-kasen-kãng yaa laloa l°014-2024/ALT sẽn dɩk yʋʋmd 2024 sẽoog kiuug 

rasem a 9. A yaa sẽn na kõ organism a ẽfrastriktiir tɩlaens pãnga.   

Organism a ẽfrastriktiir tɩlaens yaa meeb tʋʋm nins fãa sẽn sõng tɩ tʋʋm-noor fãa 

tõe deeg a teed tɩ yeel kae n ye.   

Organism a ẽfrastriktiir yaa kʋʋra wã, koomã, laafɩ,  kibay kũun la ligdã kiblg 

zĩiga, sẽn yaa bũmb sẽn sõng gofneem tʋʋmdã.   

No-rɩk-kasen-kãngã na n kɩtame tɩ organism a ẽfrastriktiir paam sɛb sẽn na n paas 

a pãng bʋ-kaoor sɛb wɛɛngẽ.    

No-rik-kaseng a tãab soabã yaa sẽn kẽed ne pʋg n kelg bʋ-kaoor rotẽ tʋmdb sẽn 

get yõ-koglg yell n ball tʋʋm na-kẽnda.   

No-rɩk-kasen-kãngã yaa laloa l°014-2024/ALT sẽn dɩk yʋʋmd 2024 sẽoog kiuug 

rasem a 9 sẽn kẽed ne bʋ-kaoor rotẽ tʋmdb sẽn get yõ-koglg yellã Burkĩna Faso. 

Laloa wã wilgame tɩ bʋ-kaoor rotẽ tʋmdb sẽn get yõ-koglg yellã ned fãa sɛgd n 

talla a pʋg-n-gɛsg la a gũus sɛb wa sẽn zems organism a ẽfrastriktiir mi-tiir sebrã.     

No-rɩk-kasen-kãngã na n kɩtame tɩ organism a ẽfrastriktiir paam sɛb sẽn na n paas 

a pãng bʋ-kaoor sɛb wɛɛngẽ sẽn kẽed ne kibay kũun tʋʋm te-paalã koglg ne kom-

beese.   

I.9. SẼN KẼED NE MINISTƐƐR NING SẼN GET-A LOZIND-DÃMB 

TƲƲMA, LEEBGO, LA NUG TƲƲM KIBLG YELLE 

Minisr rãmbã tigsg rɩka no-kaseng n sõdg teed nins sẽn yaa tɩlae tɩ b paam sor 

kũun n tõog loong toaagã tɩ boond tɩ ASƖ ne ASE wã.   

No-rɩk-kasen-kãngã yaa no-rɩk-kaseng l°2018-0860/PRES/PM/MCIA/MINEFID 

sẽn dɩk yʋʋmd 2018 bõn-bɩʋʋng kiuug rasem 12 n luglg sõdg teed nins sẽn yaa 

tɩlae tɩ b paam sor kũun n tõog loong toaagã tɩ boond tɩ ASƖ ne ASE wã,  sẽn legb 

n maanege. 

No-rɩk-kãngã lebg n maaneg yõod yaa sẽn na n sõd teed n paas sẽn kẽed ne 

gofneem sẽn dɩk noor sẽn kẽed ne teedã koosg tẽn-taasã, sẽn na yɩl n tɩ d tõog n 

dɩ d sẽn «maane d tẽngẽ».   

No-rɩk-kãngã yell paalã yaa rɩk koambã zom, kuskusã, kaam zom sẽn boond tɩ 

gritzã n ning sõdgrã pʋgẽ tɩ b tõe n loong toaaga.  

B na n boond-b lame tɩ « debri de meto feere e no feere ». a le yaa tigs ASƖ ne 

ASE wã teed fãa seb-yend pʋgẽ.    

No-rɩk-kasen-kãngã na n sõngame tɩ teedã sõor paas sẽn kẽed ne ASƖ ne ASE wã.   

I.10. MINISTƐƐR NING SẼN GET-A BA-YIRÃ MEEB YELLE   

Minisr rãmbã tigsg rika no-kaseng sẽn kẽed ne sak meebã lekoll sẽn boond tɩ 

Eyɛntẽ pe (ENTP) rog-m-sɛba.   

No-rɩk-kãngã yaa no-rɩk-kaseng l°2018-0689/PRES/PM/MI/MINEFID sẽn dɩk 

yʋʋmd 2018 sẽoog kiuug sak meebã lekoll sẽn boond tɩ Eyɛntẽ pe (ENTP) rog-

m-sɛba lebg n maanege 

No-rɩk-kãngã tedg paalã la woto : 

- Rɩk tẽn-gãong ne kʋʋrã, meebo, sor-zug kẽna, galʋ teng la zag kareng n 

kẽes kaorengẽ wã;   

- Laboratʋwar d zeni sivɩl sakr ne a luglgu;   

- Lebg n maneg tʋʋm-no-kaseng sẽn get bõn-kãng yellã. 

No-kãngã rɩkr yaa bũmb sẽn sõngd nusã tʋʋm zãmsg lekoll ne sɛb sẽn wilgd a 

nao-kẽnã vẽeneg-vẽenega. 

I.11. SẼN KẼED NE MINISTƐƐR NING SẼN GET-A KAREN-BI-BƐDÃ 

KAORENGO, BAOOSGÃ, LA BÃNG-PAALÃ BAOOB YELLE  

Tigsgã pʋgẽ b rɩka noor sẽn basd baoosd a yeyn sẽn be ẽstiti ning sẽn get-a laafɩ 

pʋgẽ baoosem maaneg tɩ b boond-a tɩ Yiyɛryɛsyɛs (IRSS) tʋʋma. 

B wilgame tɩ sẽn sɩng ne yʋʋm 2026 tʋʋlgã kiuug rasem a 06, a kamaraad Letisiya 

NINKƖYƐƐMA, sẽn ya a WEDRAOOG paga, matrikill 58 511 S, n ya baoosd ka 

leb n wat tʋʋm ye. Rẽ me, ba ne boollã b sẽn maan radiyo nasnal pʋgẽ, kibar kell 

n ka paam a zug ye. Yaa rẽ tɩ kominike wã rasem 10 loogr poore, b rɩk noor n bas-

a tʋʋma.  

Dekre kãnga, sẽn ya noor sẽn basd-a tʋʋmã, tika dekre limor 2015-1366/PRES-

TRANS/PM/MESS/MRSI/MS/ MEF/MFPTSS b sẽn dɩk yʋʋm 2015 sapaolgã 

kiuug rasem 20 t’a wilgd sɩbgr sẽn tog n taas baoosdbã, b tʋʋm vaaleg wɛɛngẽ. 

Rẽnd yaa woto, tɩ b bas a kamaraad Letisiya NINKƖYƐƐMA, sẽn ya a 

WEDRAOOG paga, n tar matrikill 58 511 S, n ya baoosd tʋʋm yʋʋm 2026 tʋʋlgã 

kiuug rasem a 06 daarã. 

II. NO-ZẼKDSE

II.1. na-zakẽ minisr sẽn ya minisr n get koobã, koomã, gʋʋlgã, la koom pʋgẽ bõn-

vɩɩlɩ wã yell zẽka koees a yi tigsgã pʋgẽ : 

- pipi koɛɛgã goma goofneer nidg-pãng ne koobã, gʋʋlgã la koomã pʋg laog 

yidgr sẽn boond tɩ Ofãnsiiv agro-pastorall e haliyetiki (OAPH) b sẽn maan 

tɩ loog yʋʋm 2025 yelle 

Minir wilgame tɩ goofneer nidg-pãng koob la gʋʋlg wɛɛngẽ sẽn boond tɩ Ofãnsiiv 

agro-pastorall e haliyetik (Oyapeyas) tʋlsem yʋʋm 2025 sẽn loogã, ra yaa 

Ofãnsiivã tõog tɩ tẽn-tõrã paam sek-m-meng rɩtlɩ wɛɛngẽ, la nin-buiidã tʋʋm kũun 

koobã, gʋʋlgã, la koom pʋgẽ. A wilgame tɩ yam-kãnga rɩkr yaa sẽn na kɩt tɩ tẽn-

kɩrmsã lebg zãn-da-lugs Burkina arzɛk fɩɩgr wɛɛngẽ.  

Sã n ya ne minisri, Oyapeyas sõngam tɩ tẽngã paam kood sẽn ta toand milyõ a à 7 

rɩẽ. Sã n ya ne tʋlsem pidsg wɛɛngẽ, koabg zug yaa 124 n kẽ.  

Tʋʋmdã biis vẽeneg-vẽeneg la woto : 

- mui toand 1 008 737, Oyapeyas raab pidsg koabg zug yaa 101yʋʋm 2025 

; 

- kãmaan toand 2 686 531, Oyapeyas raabã pidgsg koabg zug yaa 134 ; 

- pom de tɛr toand 51 818, raabã pidgsg koabg zug yaa 86 ; 

- zĩm toand 58 476, raabã pidgsg koabg zug yaa 58 ; 

- mang-n-tɩɩs yãga ɛgtaar 3 170, Oyapeyas raabã pidgsg koabg zug yaa63 ;  

- gʋʋlg tʋʋm teed 30 631, Oyapeyas raabã pidgsg koabg zug yaa153 

- ween-vɩʋʋg ɛgtaar 2 526 sẽn na n ko ble, Oyapeyas raabã pidgsg koabg 

zug yaa raabã pidgsg koabg zug yaa ; 

Oyapeyas raabã pidgsg sẽn paas ne Sonazɛs (SONAGESS) nidg-pãnga, la ne 

teedã yiis n kẽes tẽms a taabã gɩdgr sõngam bõn-raadmã ligd tõog tall kiblg wa 

sẽn sɛgda, tɩ koodã, gʋʋlgã, la koomã pʋgẽ biis ligdka tall paasg yaar-yaar tõnd 

tẽngẽ wã ye.  

Sã n ya ne nin-buiidã tʋʋm kũun wɛɛngẽ, Oyapeyas sõnga nin-buiidã ne tʋʋm 

91 027 paoongo. Tʋʋm sẽn ya wakat buud tʋʋm yaa bãmb 26 202. Tʋʋmã fãa 

pʋgẽ, bãmb 32 009 n ya pagb n maand-ba, bãmb 4 724 zoetba, bãmb 289 

Vedepe rãmba (VDP).  

Oyapeyas leb n sõngam tɩ Peyibe wã paam zẽkr n ta 12,13 yʋʋm 2026. Sã n ya ne 

zagsã paoongo, a paasa sẽn ta 4 la zak koabg zugu.  

Minisr wilgame tɩ yaa seyefa ligd sẽn ta milyaar 273 la milyõ 993 la tus 108 la 

wakɩr 29 nin-buiidã sẽn kõ n sõng ne tʋʋm nins fãa sẽn wilg tɩ loogã maanego.  

Tʋʋmdã wilgr poore, minisr dãmbã pẽga Oyapeyase. 

- Minisr yiib koɛɛg pʋgẽ, a wilgame tɩ Oyapeyas na n kell n maana a tʋumã 

yʋʋm 2026 n tɩ tãag yʋʋm 2028. Tʋʋm-kãens pʋgẽ a na n gesa kooma la 

zagsã vɩɩm manegre. Tɩ bala, Plã de relãns 2026-2030 b bee be. 

Minisr wilgame tɩ Oyapeyas na n kell bɩɩsa a tʋʋm kʋdã a tʋʋm paalã maaneg sasa. 

A leb n na n waa ne tʋʋm sẽn takd tẽngã yidgri.  

Sã n ya ne yʋʋm 2026 n tɩ tãag yʋʋm 2028 wã, Oyapeyas sẽn gãd n na n maan la 

woto :  

- Tʋʋm la a na n ning taoor a tʋʋmã pʋgẽ : mui, bĩisim, soza, siili, nanguriɓle, 

bãndaku, la taang zũuni ; 

- Tʋʋm a yoob la a na n lebg n ges n paas b pãnga : yaa tʋʋm sẽn kẽed ne 

kãmaanã, pom de tɛrã, mangɩ wã, rũsã gʋʋlgo, zĩmã la noosã ; 

- Tʋʋm a yoob la a na n ges maane : tʋʋm sẽn kẽed ne banandã wɛɛngẽ, 

turnesollã, anana wã, nasaar soomsã, bɛkaamã, la kakao wã.  

Oyapeyas tʋʋmã maaneg satmẽ, koobã, gʋʋlgã, la koomã pʋgẽ biis na n paama 

paoosg koab zug sẽn zẽk n ta 40. Sã n ya ne koodã, a paasg koabg zug na n taa 

120. Nin-buiid na n paama tʋʋm sẽn ta bãmb 125 000. Ligd sẽn na n kẽ tʋʋmdã 

pʋg mamsg yaa milyaar 839 la milyõ 990. 

II.2. na-zakẽ minisr sẽn leb n ya minisr n get kãdemsã la kẽnã yell zẽka koɛɛg n 

gom saagã niib yell sẽn kẽed ne yʋʋm 2026 tʋʋl-nifã kiuug pipi daar n tɩ tãag 

yʋʋm 2026 sigrã kiuug rasem 30 yelle. 

A wilgame tɩ sa-kooma paama paoosg wakat ning d sẽn wilg tɩ loogã saagã sẽn ni 

rasem 10 Arbinda (yaa Karo Peli) la Bagasi (Bale soolma) rasem 17. 

Sã n ya ne zĩns sa-koom sẽn yɩ wʋsgo, yaa Tãnuniyã soolmã, Goro la Gʋɩrɩko. 

Zĩns sa-koomã sẽn ka yɩ wʋsg yaa Sum, Liptako, Yadga, kʋɩlse, la Ubr ween-vɩtã. 

yʋʋm 2026 tʋʋl-nifã kiuug pipi daar n tɩ tãag yʋʋm 2026 sigrã kiuug rasem 30, 

saagã niib ka yɩ wʋsg tõnd tẽngã wĩndg sẽn lʋɩtẽ ye. A tall a pãng tẽngã wĩndg sẽn 

yikd pʋsʋgrã. 

Sã n na n mak ne a niib sẽn da tog yɩ, yʋʋm 2026 tʋʋl-nifã kiuug pipi daar n tɩ tãag 

yʋʋm 2026 sigrã kiuug rasem 30, saagã kom zemsa tẽngã pʋsʋgrẽ. Sã n ya ne 

ween-vɩt wa Nando, Bãnkʋɩ, , kʋɩlse, Tapoa, Gurma, Sirba, Tãnuniyã la 

Kaayoogo, sa-koomã lʋɩɩb talla pãng tɩ loog nugu. 

Yʋʋm 2026 sẽoogã, sa-sikã la bõn-bɩʋʋngã kitu, sa-koomã na n seke tẽngã 

pʋsʋgre. La reziyõ wala Gʋɩriko, Tãnuniyã, gero pʋsẽ, la reziyõ rãmb wala Nando, 

Nazɩno, Nakãmbe, Gulmu la Tapoa goabg baobgo, sa-koomã ka na n sek ye. 

War wogendem n na n zĩnd zĩis wʋsg tõnd tẽngã rõandã yʋʋmdã. La 

Gulmu,Nakãbe,  Nazino, Tapoa ne  Nando,  Wubri la Sɩrba wẽn-dɩtgo,war-koees 

n na n zĩnd sẽoogã baasgo. 

Yʋʋmd 2026 sẽoogã baasgã,a na n kaoos n waa zĩig zãnga.  

II.3.  Minisr ning sẽn get-a zak pʋg vɩɩm la teel-taab yellã rɩka koɛɛg tigsg wã 

wilg tʋʋmd sẽn tʋm sẽn na yilẽ tɩ  kãmba, ko-bɩɩse,pagba sẽn yaa watb ne bõs 

rãmba taaba sẽn da be Wogdg soya zut yiisg yelle. 

Tʋʋmdã pipi bukã, sɩnga sigr kiuug rasem 24 n tɩ tãag sẽoog kiuug rasem a tãab 

yʋʋmd 2026, n sõng tɩ b yiis neb  1 911 bõsgã pʋgẽ Waogdg tẽngã kʋʋng zĩisẽ n 

tees-b tʋʋm-noy sẽn tõe ges-b yelle. 

 Ned fãa yʋʋr gʋlsame la b gese yaa yɛ la b sõmb n kẽng ne-a tɩ b tɩ ges a yelle. D 

Tʋʋm-noy nins sẽn deeg -bã kõ-b la roto ,rɩɩbo, tɩbsgo ,xcyãagr buud tor-toore,la 

b pak sõngr sebr n kõ  ba.  

II.4. Minisr ning sẽn get yĩn-wɩsgre, kom-bɩɩb koglgo, la tʋʋm luglg yellã rɩka 

koɛɛg n wilg b sẽn yãk  Burkĩna Faso tɩ b na n deeg pagbã ballã tõob sẽn kẽed ne 

wĩndg sẽn lʋɩtẽ dãmba tɩ boond tɩ  zon Wɛst B (QWCL) ne Afrik kamb sẽn zems 

yʋʋmd 17  sẽn be wĩndg sẽn lʋɩtẽ tɩ b boond tɩ zon Wɛst B (QAFCON U17) 

wagstaabã   yʋʋmd 2026 pʋgẽ. 

 Yaa(UFOA) sẽn yaa Afrɩk wĩndg sẽn lʋɩtẽ  ball toob sull sẽn naag taaba  zon B 

wã yʋʋr yĩng n yãk Burkĩna Faso tɩ b na n deeg tʋʋmd kãngã b tẽngẽ wã. 

 Zon Wɛst B wã pagbã ballã wags-taabã na n sɩnga Sa-sik kiuug rasem 23 tɩ tãag 

bõn-bɩʋʋng kiuug rasem a 5 yʋʋmd 2026. 

Sa n ya ne U17 zon Wɛst B wã wags-taabã, a sɩngda Sɩpaolg kiuug rasem  16  tɩ 

tãag a rasem 29 yʋʋmd 2026 pʋgẽ.  

Wags-taab bãmba na n sõnga  Burkĩna Faso t’a paam bãng paal n paas tʋʋm 

bãmba yõgnegã wɛɛngẽ la a paam zu-zẽkr a taab sʋka.  

III.1. NED FÃA TƲƲM TAOOR LƲƖƖSGO, NE A TƲNTƲMDRE 

A. SẼN KẼED NE MINISTƐƐR NING SẼN GET-A TÃNSOBENDÃ LA 

BA-YIRÃ KOGLG YELLE  

- Kamaraad Kana KONATE, Soda-naaba, lebga tʋʋm-noor sẽn  get sodaas 

teedo tɩ b boond tɩ « Equipement des Forces » taoor soaba,n kell n naag 

ne sodaas roto, b teed la b lozĩnd dãmb taoor soaba.  

B. SẼN KẼED NE MINISTƐƐR NING SẼN GET-A KADEMSE, LA 

SOAY ZUT KẼN YELLE  

- Kamaraad Rayĩmsõm Narsis WƖBGA, Matrikill 105 209 V, Kadẽns 

kibinda, lebga Yinivɛrsite sẽn karem ninsaalb koglg yell tɩ boond tɩ 

(ISEPC)  kaoreng gɛta  ; 

- Kamaraad Siye Lãndri Paskal WATARA, Soda-naaba, lebga  tõk-n-taar 

la vaɛsg taoor soaba n kõ Yinivɛrsite sẽn karem ninsaalb koglg yell  ; 

- Kamaraad Miriyam Miselind Kagoru YAGO, Soda-naaba, lebga 

Yinivɛrsite sẽn karem ninsaalb koglg yell   kibay kũuni, zems-n-taare yel-

gɛtb taoor soaba. 

C. SẼN KẼED NE MINISTƐƐR NING SẼN GET-A LAOG KẼGSG NE 

A TALL-N-TƲM YELLE 

- Kamaraad Wẽnsɛslas Medaar PAARE, Matrikill 238 629 G, Logtor-yi 

kibinda,  lebga  Opital Yalgd WEDRAOOG  te-gɛta; 

- Kamaraad Madzioyoogo Zãn Maari EMA, Matrikill 82 390 C, Logtor-yi 

kibinda, lebga Kʋdg logtor-yir-kãsengã te-gɛta . 

 

D. SẼN KẼED NE MINISTƐER NING SẼN GET-A BURKĨNA NE TẼN-

TAAS ZOOD YELLE  

- Kamaraad Salamata Odɛt NIYAMBA/CÕNGO, Matrikill 104 412 P, 

Burkĩna ne tẽn-taas zood yell kõnseye, lebga so-toagda. 

E. SẼN KẼED NE MINISTƐƐR NING SẼN GET-A BƲ-KAOORÃ 

YELLE  

- Kamaraad Adama YEYE, Matrikill 200 425 G,Bʋ-kaoodb kõseye , lebga 

tʋʋm-noor ning sẽn geta ninsaalb droa yellã tɩ b boond tɩ  (SNDH) Sekretɛɛr 

zeneralle ; 

- Kamaraad Yisa GUO, Matrikill 130 493 L,Bʋk-kaood-naaba, lebga 

gofneerã bʋ-kaooda ; 

- Kamaraad Matiye BAAZIYE, Matrikill 57 308 E, Bʋ-kaoodb 

kibinda,lebga kibay kũun la tõk-n-taar ne kibay zĩis a taab taoor soaba.

  

F. SẼN KẼED NE MINISTƐƐR NING SẼN GET TƲƲM-NOYÃ PƲSẼ 

KIBAY KŨUN TƲƲM-TE-PAAL LUGLG YELLE   

- Kamaraad Siye Maksim DA, Matrikill 202 173 K, Ẽnformatik kibinda, 

lebga tʋʋm-noor sẽn boond tɩ porgarm bidzetɛɛr 136 «  Lebgr la tʋʋm-te-

paal luglgu » taoor soaba,n naag ne sẽn dag n yaa tʋʋm-te-paal luglg taoor 

soabã. 
 

G. SẼN KẼED NE MINISTƐƐR NING SẼN GET-A KƲƲRÃ WÃ, TẼN-

GÃONGÃ TẼNGR LA A ZUG LAOG TƲƲM KIBLG YELLE  

- Kamaraad Gladiis Yabre Sunita KABOORE, Matrikill 386 322 R,Bugum 

teed naaneg bãng-mita , lebga Bugum teed naaneg taoor soaba ; 

- Kamaraad Yisufu SAWADGO, Matrikill 257 153 X,laog kẽgsg kibinda, 

lebga Faso Vẽenem laog kẽgsg taoor soaba. 

H. SẼN KẼED NE MINISTƐƐR NING SẼN GET-A KAREN-BI-BƐD 

KAORENGO, BAOOSGO, LA BÃNG-PAAL BAOOB YELLE   

- Kamaraad Dawuda Lawa Tã TOE, Matrikill 394 865 Z,Yinivɛrsite karen-

saamba, lebga karen-bi-bɛdã kaoreng yidgr Sekretɛɛr tɛknik. 
 

I. SẼN KẼED NE MINISTƐƐR NING SẼN GET YĨN-WƖSGRE, KOM-

BƖƖB KOGLGO, LA TƲƲM LUGLG YELLE 

- Kamaraad Mohamadi KOANDA, Matrikill 308 431 H,Soy la rot meeb 

bãng mita, lebga Burkina Yîn-Wisgr-Meta (BYM) kaorengo,vaɛsg la meeb 

taoor soaba.  

III.2.  NEB TƲƲM TAOOR LƲƖƖSGO KÕNSƐY DADMINITRASÕ PƲGẼ   

LeTigsgã lʋɩɩsa neb kõnsɛy dadminitrasõ rãmb nins sẽn pʋgda taoore :  

- tʋʋm-noor ning sẽn geta bãadã koobã yelle (ANABH) sẽn kẽed ne 

ministɛɛr ning sẽn get-a koob tʋʋma, koom baoobo,gʋʋlg la koom pʋgẽ 

bõn-vɩɩlɩ koglg yelle ; 

- teed kẽesg la a yiisg yelle tɩ boond tɩ Faso trãzit e lozistik (FTL) sẽn kẽed 

ne Ministɛɛr ning sẽn get-a laog kẽgsg ne a tall-n-tʋm yelle ; 

- tʋʋm-noor ning sẽn maanda sɩkrã Komowe soolma (SOSIKO) ne Vivo 

Enɛrzi Sẽn kẽed ne Ministɛɛr ning sẽn get-a lozind-dãmb tʋʋma, leebgo, 

la nug tʋʋm kiblg yelle ; 

-  Faso Vẽenem sẽn kẽed ne Ministɛɛr ning sẽn get-a kʋʋrã wã ,tẽn-gãongã 

tẽngr la a zug laog tʋʋm kiblg yelle ; 

- De Burkĩna rot meeb la a galẽn-tẽmsẽ zĩis manegr yelle tɩ b boond tɩ  

(AKOMOD-BURKINA)sẽn kẽed ne Sẽn kẽed ne Ministɛɛr ning sẽn get-

a tãnsobendã la ba-yirã koglg yelle ; 

-  Burkina Faso Yinivɛrsite solgdem (UV-BF) Sẽn kẽed ne Ministɛɛr sẽn 

get-a karen-bi-bɛd kaorengo, baoosgo, la bãng-paal baoob yelle ; 

-  tʋʋm -noor ning sẽn get-a tʋʋm baoob yelle (ABPE) « Faso Tõnlo Zi » sẽn 

kẽed ne ministɛɛr ning sẽn get-a yĩn-wɩsgre, kom-bɩɩb koglg la tʋʋm luglg 

yelle. 

Tigsgã kell n lʋɩša neb tʋʋm-noor ning sẽn geta bãadã koobã yelle (ANABH), 

tʋʋm-noor ning sẽn maanda sɩkrã Komowe soolma (SOSIKO),ne  Faso Vêenem 

kõnsɛy dadminitrsõ rãmb taoore. 

MINISTƐƐR NING SẼN GET-A KOOB TƲƲMA, KOOM BAOOBO, 

GƲƲLG LA KOOM PƲGẼ BÕN-VƖƖLƖ KOGLG YELLE   

Tigsgã rãmb rɩka dekre a yiibu (02).  

Pipi dekre wã n lʋɩɩs neb nins sẽn pʋgda, tɩ b lebg Administratɛɛr-rãmb n kõ   

Tʋʋm-no-kaseng ning sẽn geta ko-bɛda kɩɩgr zĩig sẽn boond tɩ ANAB (ANABH) 

kõnsɛy dadministrasẽo wã pʋgẽ, yʋʋm a tã (03) pipi manda.  

LETA WÃ ADMINISTRATƐƐR NO-RƐƐSBA  

Sẽn kẽed ne Ministɛɛr ning sẽn get-a koob tʋʋma, koom baoobo,  gʋʋlg la 

koom pʋgẽ bõn-vɩɩlɩ koglg yelle:  

- A kamaraad Seyidu SANA, Matrikill 83 979 H, sẽn ya Ẽnzeniyɛɛr 

dekõnsɛpsẽo zeni riral;  

- A kamaraad Lumbana Beyatris TINGERI, Matrikill 270 959 H, sẽn ya 

Gʋʋlg Ẽnspɛktɛɛre.  

Sẽn kẽed ne Ministɛɛr ning sẽn get-a yõ-koglg yelle  :  

- A kamaraad Kirsi Sayuba Evrad WEDRAOOGO, Matrikill 42 850 W,  

sẽn ya Koom la kãngr Ẽnspɛktɛɛre.  

Sẽn kẽed ne Ministɛɛr ning sẽn get-a laog kẽgsg ne a tall-n-tʋm yelle:  

- A kamaraad Asõnsi SOMA, Matrikill 212 283 U, sẽn ya Karen-saam-

kasengã.  

Sẽn kẽed ne Ministɛɛr ning sẽn get-a ba-yirã meeb yelle :  

- A kamaraad Nehun NIYÃN, Matrikill 372 815 U, sẽn ya Atase detid 

analis.  

Sẽn kẽed ne Ministɛɛr ning sẽn get-a lozind-dãmb tʋʋma, leebgo, la nug tʋʋm 

kiblg yelle :  

- A kamaraad Gawusu KOBE, Matrikill 247 183 D, sẽn ya Laog yell 

sagenda.  

TƲƲM-NO-KASENG NING SẼN GETA TẼNGÃ KO-BƐDA KɩɩGR ZĨIG 

TƲNTƲƲMDB ADMINISTRATƐƐR NO-RƐƐSA  

- A kamaraad Patris KÕMPAOORE, Matrikill 231 644 D, sẽn ya 

Koom yell la tẽn-kɩrems tʋʋmd teed Tɛknisiyẽ.   

Yiib (02) soab dekre wã lʋɩɩsa a kamaraad Seyidu SANA, Matrikill 83 979 H, 

sẽn ya Ẽnzeniyɛɛr dekõnsɛpsẽo zeni riral, t’a lebg Tʋʋm-no-kaseng ning sẽn geta 

ko-bɛda kɩɩgr zĩig sẽn boond tɩ ANAB (ANABH) kõnsɛy dadministrasẽo wã 

Perezida, yʋʋm a tã (03) pipi manda.  

A. MINISTƐƐR NING SẼN GET-A LAOG KẼGSG NE A TALL-N-TƲM 

YELLE   

Tigsgã rãmb rɩka dekre yɛng n lʋɩɩs a kamaraad Dani Steven Yidiya BESĨN, 

Matrikill 250 001 C, sẽn ya Ẽnzeniyɛɛr lozistisiyẽ, t’a lebg Tʋntʋʋmdb 

Administratɛɛno-rɛɛs n kõ Tʋʋm-no-kaseng ning sẽn geta tẽngã teed kẽesg la a 

sagb  (FTL) kõnsɛy dadministrasẽo wã pʋgẽ, yʋʋm a tã (03) pipi manda.  

B. MINISTƐƐR NING SẼN GET LOZIND-DÃMB TƲƲMA, LEEBGO, 

LA NUG TƲƲM KIBLG YELLE   

Tigsgã rãmb rɩka dekre a taabo (03).  

Pipi dekre wã lʋɩɩsa neb nins sẽn pʋgdã, tɩ b lebg Administratɛɛr-rãmb n kõ  

Sosete ning sẽn geta sikrã maaneg sẽn boond tɩ SOSIKO (SOSUCO) kõnsɛy 

dadministrasẽo wã pʋgẽ, yʋʋm a tã (03) pipi manda.  

LETA WÃ ADMINISTRATƐƐR NO-RƐƐSBA  

Sẽn kẽed ne Ministɛɛr ning sẽn get-a lozind-dãmb tʋʋma, leebgo, la nug tʋʋm 

kiblg yelle  :  

- A kamaraad Hadi Honore YÕNLI, Matrikill 97 521 K, sẽn ya 

Ekonomist;  

- A kamaraad Elizabɛt ZÕNGO/SAWADGO, Matrikill 260 347 N, 

sẽn ya Laog yell sagenda.  

Sẽn kẽed ne Ministɛɛr ning sẽn get-a laog kẽgsg ne a tall-n-tʋm yelle :  

- A kamaraad Isuf TRAOORE, Matrikill 212 558 H, sẽn ya Tẽng 

laog yell ne a yidgr sagenda.  

Sẽn kẽed ne Ministɛɛr ning sẽn get-a koob tʋʋma, koom baoobo, gʋʋlg la 

koom pʋgẽ bõn-vɩɩlɩ koglg yelle :  

- A kamaraad Haruuna TRAOORE, Matrikill 91 989 F, sẽn ya Laog 

tʋʋm-noor Administratɛɛre.  

Sẽn kẽed ne Ministɛɛr sẽn get-a karen-bi-bɛd kaorengo, baoosgo, la bãng-

paal baoob yelle :  

- A kamaraad Tigiyã YELEMU, Matrikill 110 981 T, sẽn ya 

Profesɛɛr titilɛɛre.  

Sẽn kẽed ne Ministɛɛr ning sẽn get-a  nin-buiidã yam-maanegã yelle :  

- A kamaraad Brahima TRAOORE, Matrikill 416 295 V, sẽn ya 

Administratɛɛr sivile.  

SOSETE NING SẼN GETA SIKRÃ YELL (SOSUCO) ADMINISTRATƐƐR 

NO-RƐƐSA 

- A kamaraad Dapugdi Oliviye TIYÕMBIYANO, Matrikill 69 78, 

sẽn ya Koob Tɛknisiyẽ.  

Yiib (02) soab dekre wã lʋɩɩsa a kamaraad Hadi Honore YÕNLI, Matrikill 97 

521 K, sẽn ya Ekonomist, t’a lebg Sosete ning sẽn geta sikrã maaneg sẽn boond 

tɩ SOSIKO (SOSUCO) kõnsɛy dadministrasẽo wã Perezida, yʋʋm a tã (03) pipi 

manda.  

Tãab (03) soab dekre wã lʋɩɩsa a kamaraad Sulemaan KABOORE, Matrikill 

212 202 U, sẽn ya Laog yell sagenda, t’a lebg Leta wã Administratɛɛr no-rɛɛsa, 

sẽn kẽed ne Ministɛɛr ning sẽn get-a lozind-dãmb tʋʋma, leebgo, la nug tʋʋm 

kiblg yell n kõ Vivo Enerzi (Burkina Sɛll kʋdrã) kõnsɛy dadministrasẽo wã pʋgẽ, 

yʋʋm a tã (03) pipi manda, a ledga a kamaraad  Managawẽnde Safiyata 

BUDA/WEDRAOOGO.   

C. MINISTƐƐR NING SẼN GET-A BA-YIRÃ MEEB YELLE   

Tigsgã rãmb rɩka dekre yɛng n ye paas a kamaraad Lidovik Teegwẽnde 

MINUNGU, Matrikill 212 293 E, sẽn ya Tẽn-gãoongã manger la a yidgr 

sagenda, t’a lebg Leta wã Administratɛɛr no-rɛɛsa, sẽn kẽed ne Ministɛɛr ning sẽn 

get-a kademse, la soay zut kẽn yell n kõ Tʋʋm-no-kaseng ning sẽn geta tẽngã 

meeb ne galon-tẽns zĩis sẽn boond tɩ AKOMOD-BURKĨNA (ACOMOD-

BURKINA) kõnsɛy dadministrasẽo wã pʋgẽ, yʋʋm a tã (03) pipi manda.  

D. MINISTƐƐR NING SẼN GET-A KƲƲRÃ WÃ, TẼN-GÃONGÃ 

TẼNGR LA A ZUG LAOG TƲƲM KIBLG YELLE   

Tigsgã rãmb rɩka dekre a yiibu (02).  

Pipi dekre wã lʋɩɩsa neb nins sẽn pʋgda, tɩ b lebg Leta wã Administratɛɛr no-rɛɛs 

n kõ Tʋʋm-no-kaseng ning sẽn boond tɩ Faso Vẽenem kõnsɛy dadministrasẽo wã 

pʋgẽ, yʋʋm a tã (03) pipi manda.  

Sẽn kẽed ne Ministɛɛr ning sẽn get-a kʋʋrã wã, tẽn-gãongã tẽngr la a zug laog 

tʋʋm kiblg yelle:  

- A kamaraad Halidu WEDRAOOGO, Matrikill 91 444 N, sẽn ya 

Laog tʋʋm-noor Administratɛɛre;  

- A kamaraad Kalil KULIBALI, Matrikill 222 184 N, sẽn ya Atase 

detid analis.   

Sẽn kẽed ne Ministɛɛr ning sẽn get-a ba-yirã meeb yelle:  

- A kamaraad Ayisetu Rɛmond NANEMA, Matrikill 110 951 N, sẽn 

ya Arsitɛkt-Irbanist.  

Sẽn kẽed ne Ministɛɛr ning sẽn get-a laog kẽgsg ne a tall-n-tʋm yelle:  

- A kamaraad Aruuna SÃNFO, Matrikill 104 287 T, sẽn ya Laog 

tʋʋm-noor Administratɛɛre.  

Sẽn kẽed ne Ministɛɛr ning sẽn get-a kademse, la soay zut kẽn yelle :  

- A kamaraad Lamine KULIBALI, Matrikill 200 292 E, sẽn ya 

Administratɛɛr sivile.  

Sẽn kẽed ne Ministɛɛr sẽn get-a karen-bi-bɛd kaorengo, baoosgo, la bãng-

paal baoob yelle :  

- A kamaraad Abdulae KÕMPAOORE, Matrikill 258 289 R, sẽn ya 

Metr deresɛɛrse.  

Yiib (02) soab dekre wã lʋɩɩsa a kamaraad Halidu WEDRAOOGO, Matrikill 

91 444 N, sẽn ya Laog tʋʋm-noor Administratɛɛre, t’a lebg Tʋʋm-no-kaseng ning 

sẽn boond tɩ Faso Vẽenem kõnsɛy dadministrasẽo wã Perezida, yʋʋm a tã (03) 

pipi manda.  

E. MINISTƐƐR NING SẼN GET-A KAREN-BI-BƐD KAORENGO, 

BAOOSGO, LA BÃNG-PAAL BAOOB YELLE    

Tigsgã rãmb rɩka dekre yɛng n lʋɩɩs neb nins sẽn pʋgdã, tɩ b lebg Leta wã 

Administratɛɛr no-rɛɛsb n kõ BURKĨNA FASO Inivɛɛrsite virtiyɛll (UV-BF) 

kõnsɛy dadministrasẽo wã pʋgẽ, yʋʋm a tã (03) pipi manda.   

Sẽn kẽed ne Ministɛɛr sẽn get-a karen-bi-bɛd kaorengo, baoosgo, la bãng-

paal baoob yelle :  

- A kamaraad Bartelemi KABOORE, Matrikill 279 972  H,  

sẽn ya Karen-saam-kasengã.  

Sẽn kẽed ne Ministɛɛr ning sẽn get-a kibay kũuni, rog-n-mik koglgo, te-

naanego, la tẽn-kaagr yelle :  

- A kamaraad Zã Nowɛl GIYẼNGANI, Matrikill 359 020 B, sẽn ya Kibay 

kũun baoosg la tʋʋm-nimin sagenda.   

F. MINISTƐƐR NING SẼN GET YĨN-WƖSGRE, KOM-BƖƖB KOGLGO, 

LA TƲƲM LUGLG YELLE  

Tigsgã rãmb rɩka dekre yɛng n lʋɩɩs a kamaraad Rezin Tulsɩda 

ZÕMBRA/KÕMPAOORE, sẽn rɩka a vʋʋsem, t’a lebg Administratɛɛr no-rɛɛs 

n kõ Burkĩna Faso tʋʋm-no-kaseng ning sẽn geta tʋʋm-bi wã laogã kẽesg ne 

Tʋʋm-no-kaseng ning sẽn geta Burkĩnabe rãmbã tʋʋmd ABEPE (ABPE) “Faso 

Tonlo Zi” kõnsɛy dadministrasẽo wã pʋgẽ, yʋʋm a tã (03) pipi manda. 

